
અદિતિકૃતં સૂર્યસ્તોત્રમ્ ૧૯

અદિતિરુવાચ ।
નમસ્તુભ્યં પરાં સૂક્ષ્માં સૌવર્ણીં બિભ્રતે તનુમ્ ।
ધામ ધામવતામીશ ધામ્નામાધાર શાશ્વત॥ ૧૮॥
જગતામુપકારાય તથાપસ્તવ ગોપતે ।
આદદાનસ્ય યદ્રૂપં તીવ્રં તસ્મૈ નમામ્યહમ્॥ ૧૯॥
ગ્રહીતુમષ્ટમાસેન કાલેનેન્દુમયં રસમ્ ।
બિભ્રતસ્તવ યદ્રૂપમતિતીવ્રં નતાસ્મિ તત્॥ ૨૦॥
તમેવ મુઞ્ચતઃ સર્વં રસં વૈ વર્ષણાય યત્ ।
રૂપમાપ્યાયકં ભાસ્વંસ્તસ્મૈ મેધાય તે નમઃ॥ ૨૧॥
વાર્યુત્સર્ગવિનિષ્પન્નમશેષં ચૌષધીગણમ્ ।
પાકાય તવ યદ્રૂપં ભાસ્કરં તં નમામ્યહમ્॥ ૨૨॥
યચ્ચ રૂપં તવાતીતં હિમોત્સર્ગાદિશીતલમ્ ।
તત્કાલસસ્યપોષાય તરણે તસ્ય તે નમઃ॥ ૨૩॥
નાતિતીવ્રં ચ યદ્રૂપં નાતિશીતં ચ યત્તવ ।
વસન્તર્ત્તૌ રવે સૌમ્યં તસ્મૈ દેવ નમો નમઃ॥ ૨૪॥
આપ્યાયનમશેષાણાં દેવાનાં ચ તથાપરમ્ ।
પિતૄણાં ચ નમસ્તસ્મૈ સસ્યાનાં પાકહેતવે॥ ૨૫॥
યદ્રૂપં જીવનાયૈકં વીરુધામમૃતાત્મકમ્ ।
પીયતે દેવપિતૃભિસ્તસ્મૈ સોમાત્મને નમઃ॥ ૨૬॥
આપ્યાયદાહરૂપાભ્યાં રૂપં વિશ્વમયં તવ ।
સમેતમગ્નીષોમાભ્યાં નમસ્તસ્મૈ ગુણાત્મને॥ ૨૭॥
યદ્રૂપમૃગ્યજુઃસામ્નામૈક્યેન  તપતે તવ ।

1



અદિતિકૃતં સૂર્યસ્તોત્રમ્ ૧૯

વિશ્વમેતત્ત્રયીસંજ્ઞં નમસ્તસ્મૈ વિભાવસો॥ ૨૮॥
માર્કણ્ડેય ઉવાચ ।
યત્તુ તસ્માત્પરં રૂપમોમિત્યુક્ત્વાભિશબ્દિતમ્ ।
અસ્થૂલાનન્તમમલં નમસ્તસ્મૈ સદાત્મને॥ ૨૯॥
ઇતિ માર્કણ્ડયપુરાણે એકાધિકશતતમાધ્યાયાન્તર્ગતં

અદિતિકૃતં સૂર્યસ્તોત્રં સમાપ્તમ્ ।
માર્કણ્ડેયપુરાણ । અધ્યાય ૧૦૧/૧૮-૨૯॥

